
Det er alvor når partileiarane skal
møtast på tv. Flyet frå Garder mo -
en måndag ettermiddag på dagen
fire veker før valet var sjeldant
politikartopptungt. Aleine var dei
heller ikkje. Rådgjevarar av ymse
rang var med i dei ulike følgja.
Vel framme i Kristiansand bar det
rett til stand i Markens gate. Partia
hadde delt gågata mellom seg og
fordelt seg på tre gatekryss på rad.
Men Frp var på torget. Markens
gate er nemleg lite eigna for traile-
rar med langscene, storskjerm og
høgtalarar som kan konkurrere
med landets største konsertarenaer. 

I utkanten av torget ruslar ei el-
dre kvinne med lys turkis regn-
frakk og handveske rundt. Regn -
frakken er tettskriven med nei til
EU-bodskap. Kvinna er Mari
Kater ås frå Hornnes, også omtala
som «sjølvaste parlamentet i
Dåsvannsdalen». Ho har vore
leiar i Aust-Agder Nei til EU, no
styremedlem, og fortel at ho har
teke bussen frå Evje for å fortelje
Siv Jensen sanninga om EU. Siv er
oppteken med å handhelse på
meiningsfellene sine som sit ben-
ka framfor scena. Men Mari
Katerås tek bestemt kontakt og
overrekkjer brosjyra «4 gode
grunnar til å si nei» og eit fakta-
hefte om postdirektivet. Og Siv
må love å lese. Det er fleire parti
som får besøk av Katerås, og ikkje
alle slepp billig frå det. Men visit-

ten på Sp-standen og praten med
Liv Signe gjekk føre seg i gemytt-
lege former.

Kvart over ni om kvelden er
det kø utanfor festningsporten.
Sendinga startar kvart på ti, og ei
noko spesiell folkeforsamling har
stilt seg opp for å vere publikum.
Den gamle steinfestninga frå
1672 er ikkje stor, og området
som er rigga til for partileiarane
og publikum enda mindre. Derfor
har partia fått eit visst tal billettar
kvar til intern fordeling, og publi-
kum er samansett av sørlandske
kandidatar og tillitsvalde på rela-
tivt høgt nivå. På sett og vis glim-
rar derfor folket, i brei folkeleg
forstand, med sitt fråvær på folke-
møtet. 

Kvart på ti presis togar parti-
leiarane inn. Da er eit par prø-
veinntogsmarsjar overstått og al-
voret er i gang. Programleiarane
Nina Owing og Atle Bjurstrøm
har regi og spørsmål klare og i
fyrste bolken er tema regjerings-
makt. Som venta framstår berre
Liv Signe, Jens og Kristin med eit
samlande alternativ. Siv, Erna,
Dagfinn og Lars har dels ambisi-
øse tankar om veljaroppslutning
og derav regjeringsmakt, dels vil-
kår og krav som set stengslar for
samarbeid med Frp. Blant publi-
kum gjer Frp, H og SV seg sterkt
gjeldande når det gjeld lydnivå
og applausar for det dei meiner
er godt sagt av eigen partileiar.
Ja, litt i meste  laget for andre de-

lar av publi-
kum som gjekk
glipp av viktige
poeng. 

Partileiarane
blir bedne om å
gjere greie for
sin visjon om
Noreg ein del år
inn i framtida.
Svara kjem lett, så dette var tyde-
legvis inga stor utfordring. Men
som overskrifter for ulike politiske
vegval var svara folkeopplysande
nok. Tema oljeboring utanfor
Lofoten og Vesterålen er ikkje
heilt greit å handtere for nokon.
Spørsmålet grip rett inn i nærings-
politikk, mogelege store inntekter
og omsyn til fiskeri og miljø.
Dessutan strir parti som vil samar-
beide i regjering med ulike stand-
punkt. Liv Signe heldt fram vedta-
ket frå siste landsmøte om nei til
boring i komande fireårsperiode,
men regjeringa har sagt ja til
undersøkingar. Siste bolken
handla om skatt og økonomisk
politikk. Konklusjon: Frp finn løy-
singa på eitkvart problem ved å

hente stadig fleire titals
 milliardar oljekroner ut av
fondet som skal sikre fram -
tidige generasjonar nordmenn
gode livsvilkår. H kastar ikkje alle
hemningar i så måte, men opnar
seg i same retning. Dei andre par-
tia held seg i skinnet. 

Så er det slutt og publikum
 tuslar ut i nattemørket, og parti-
leiarane forsvinn ganske snart
 tilbake til hotella sine for kvile og
svevn. Det er blitt seint og dagen
etter krev ny tøff innsats. Feilskjer
må ikkje skje. Dei politiske kom-
mentatorane deler ut karakterar
straks etter sending. Riksavisene
kastar terning dagen etter. Jens og
Erna kom best ut i Dagbladet,
Jens, Erna og Lars i VG. Liv Signe

fekk verken femmar eller seksar,
og det var ikkje fordi ho sa noko
gale. Men slik er det harde til -
været i gråsona mellom konkur-
ranse, underhaldning og politikk
som ein partileiardebatt på tv er.
Å la vere å stille opp er ikkje noko
alternativ.

Og om ikkje alle partileiarane
skulle vere nøgde med seg sjølve,
så var iallfall NRK nøgde:
668 000 sjåarar i éin time og eitt
kvarter ein måndags kveld. Det
var om lag fem gonger fleire enn
sjåartalet for TV2s valsending
same kveld. 

Sentrum nr. 6
kommer 

i oktober 2009.

Vi mottar gjerne
tips til stoff.

Redaksjonen avslutta: 26/8 2009

I gråsona mellom konkurranse,
underhaldning og politikk

Partileiardebatt og folkemøte:

Folkemøte og partileiardebatt.
Ordkombinasjonen gjev assosiasjonar
til gladiatorkamp, sirkus og show. Men
røyndomen slik han utspela seg på
Christiansholm festning i Kristiansand
seint måndag kveld 17. august var litt
meir avdempa. NRK1 sto for regien.


